
 TVOJ DIO U BOŽIJIM OBEĆANJIMA (Your Share in God’s Promises – Bosnian)

Usvakodnevnom razgovoru mi pričamo o nadi. Kažemo: «Nadam se da ćeš uskoro biti bolje», ili «Nadamo se izlasku iz zemlje ove godine», ili «Nadam se da će štrajk biti gotov do kraja sljedeće sedmice». Imamo u vidu da postoji nešto za što bismo jako voljeli da se desi u budućnosti, te osjećamo, oprezno optimistički, da će tako i biti. Život bez nade bio bi grozan i strašan. Čak i u najgorim mogućim okolnostima ljudi vole posmatrati sa svjetlije strane. Jedan pjesnik je napisao: «Nada vječito počiva u ljudskoj duši i izvire iz nje». Nada može dati ljudima neobičnu izdržljivost duha – rudarima uhvaćenim pri padu u jamu, ili moreplovcima u nanosima jakog vjetra ili brodoloma, koji se često bore sa smrću danima, osuđeni na čekanje da njihovi prijatelji dođu spasiti ih prije nego li bude kasno. Nažalost, prirodno je da nekada budu i razočarani. Može se desiti da je jama preduboka i da se ne mogu zaustaviti pri padu, ili da niko ne zna da je brod potonuo. U tom slučaju, šansa koje se drže ne postoji i njihova nada tada je samo iluzija.
Utemeljena nada
Nada je predmet koji se učestalo pojavljuje u Bibliji. Isto tako, u Starom zavjetu kao i u Novom, pisci su puni optimizma. Oni nadu vide istovremeno u žalosnom i nepravednom svijetu, gdje patnja često dolazi kao pobjeda nad nevinim i lošim ljudima; također, imaju vrlo jaku vjeru da će ih jednoga dana Bog Stvoritelj izvesti na pravi put. Upravo se oni čine uvjereni da će imati odgovarajući dio u napretku koji će doći. Poslušajte, naprimjer, Psalam: »Jest, do neba, Bože, seže pravedna uprava tvoja; ti si učinio tako velike stvari; Bože, ko je kao ti?  Ti nam dade doživjeti mnogu muku i nevolju: oživi nas opet! Izvedi nas opet iz bezdana zemaljskih! Tada umnoži dostojanstvo moje i udijeli mi iznova utjehu! Onda ću te slaviti uz harfu zbog vjernosti tvoje, Bože moj, udarat ću ti u citaru, Sveče Izraelov! Neka pokliknu usne moje jer tebi ću pjevati - i duša moja, koju si otkupio!» (Psalm 71:19-23).


Ili poslušajte apostola Pavla mirne duše u sljedećem odlomku, u njegovom pismu Timoteju: «Jer ja se već žrtvujem, i vrijeme moje smrti blizu je. Dobar sam boj vojevao, trku svršio, vjeru očuvao.» Pogledajte kako je bio hrabar i samouvjeren, a isto tako i nastavlja: »Uostalom, meni je pripravljen vijenac pravde, koji će mi dati Gospodin u dan onaj, pravedni sudac; a ne samo meni, nego i svima, koji su ljubili dolazak njegov» (2 Timotej 4:6-8). 

Ovaj posljednji odlomak posebno je interesantan zbog toga što je pisan iz sobička smrti. Rimski imperator je bio okrenut protiv kršćana i starom Apostolu se sudilo zbog njegovog načina života. Tamo je bilo prvo sudsko saslušanje i on je kratko čekao presudu. Znao je već ishod kada je napisao pismo mladom Timoteju iz svog hladnog zatvora. On će umrijeti. Uprkos mračnom kraju bio je pun nade. Njegova nada je prevazišla neizbježnost njegove smrti. On je bio apsolutno siguran da će ga, i nakon što umre, Bog u raju vratiti u novi i bolji život, sve do Sudnjeg dana.

Apsolutno uvjerenje 

Očito je nada Biblijskih pisaca mnogo jača nego predostrožni optimizam. Postoje određene ideje o tome šta bi se moglo dogoditi u budućnosti i ti pisci zaista gledaju unaprijed na ono za šta smatraju da će biti prihvaćeno. Vi vjerovatno zavidite apostolu Pavlu na njegovoj vjeri, posebno ako ste prolazili kroz bol i patnju u svom životu. Možda u prošlosti niste imali dovoljno povjerenja pa čak niste mogli ni pomisliti da iza tamne strane postoji nada. Možda ste se, također, pitali šta nam život nosi i šta će vaša djeca i unučad nasljeđivati kada vas više ne bude. No, ohrabrite se! Biblija daje odgovor za budućnost oba svijeta i za vašu vlastitu. Predstavlja plan za one koji su uzastopno pratili Boga od samog početka i oslanjali se na obećanje koje je On dao. Počevši od Abrahama, praoca Izraela, i preko proroka koji su pisali Novi zavjet, Biblija nudi svoj plan tako logično i jasno da i djeca to mogu razumjeti. Može upavovama dati vjeru u izbavljenje iz najmračnije tačke patnje, jer Bog daje dokaz ako je vaša vjera dovoljno jaka i jedino glupost ponosa može vam zamazati oči. Pročitajte i uvidite kako sve ovo ima smisla.
Obećanje Abrahamu
Začetak naše priče nalazi se u Starom zavjetu, knjizi izraelskog naroda. Ne dozvolite da vas ovo koči. Stari zavjet nije ni suvišan ni zastario. To je možda nezgodno područje, ali je zapravo istinsko blago što je baš ova knjiga temelj početka Biblije. Nekoliko ljudi je, naprimjer, samo načulo nešto o obećanju Abrahamu, iako je ono osnova glavne Božije namjere. Stoga, ispričajmo ukratko o tome.

  
Abraham je bio izuzetna ličnost koja je živjela oko 2.000 godina prije Krista u gradu zvanom Ur, koji je bio u zemlji svima nama danas poznatoj kao Irak. Jednog dana ga je posjetio Božiji glasnik, koji mu je rekao da napusti svoje rodno mjesto. «Idi», rekao je Gospodin, «iz zemlje svoje i od roda svojega i iz doma oca svojega u zemlju, koju ću ti pokazati» (Knjiga postanka 12:1). Zbog toga što je vjerovao u Gospodina, Abraham je rasprodao sav svoj imetak i krenuo na put preko pustinje sa svojim rođacima. Došli su do zemlje koju mi znamo kao Izrael. Nakon što su nakratko pregledali teritorij, Gospodin se ponovno pojavio i rekao: «Potomcima tvojim dat ću zemlju ovu» (Knjiga postanka 12:7). Ova velikodušna ponuda se posebno dopala Abrahamu i njegovoj ženi Saraji jer, uprkos tome što su bili u dugom i sretnom braku, nisu imali djece. Očito im je Bog na taj način obećao obitelj, isto kao i mjesto gdje će živjeti. Prošlo je nekoliko godina. Abraham je nastavio logorovati u svojim šatorima, strpljivo čekajući da se nešto dogodi, ali nije bilo ni naznaka za dijete, te se glede domorodaca počeo baviti i njihovim zanimanjima.  

Jedne večeri glas Gospodnji se ponovno javio. Abraham je iskoristio priliku da mu postavi važno pitanje. «Eto«, požalio se pažljivo, «nisi mi dao potomstva». Kako bi mu odgovorio, Bog ga je izveo iz njegovog šatora i pakazao u nebeski svod, zapaljen zvijezdama. «Pogledaj u nebo i prebroji zvijezde, ako ih možeš prebrojiti!» I onda nastavi: «Toliko će biti potomstva tvojega.» Abraham povjerova Gospodu, i on mu to uračuna u pravednost. «Ja sam Gospod, koji te izvedoh iz Ura... da ti dadnem zemlju ovu u posjed tvo», glas ga je podsjetio. «Gospode, Bože», uzvratio je, «po čemu ću spoznati, da ću je posjedovati?» (Knjiga postanka 15:3-8)

Uzvišeni zavjet
Kako bi mu odgovorio, Gospodin mu je nakon pregovaranja predložio da naprave vrlo ozbiljan dogovor, nazvan «savez». Naložio mu je da okupi određen broj pažljivo biranih životinja i ptica koje će žrtvovati. Grupa je raspolovljena na polovice i položena na zemlju. Kao što je logično, obje strane saveza birat će po dio i tako činiti zakonsko vezivanje. U tom slučaju, kako je Bog i obećao Abrahamu, On je birao između komada. Ono što je Abraham vidio u nejasnosti, nagovještaju - bio je dim vatre i plamen, oblik u kojem se Bog često pojavljivao pred ljudima. Abraham je bio zadovoljan. Savez sklopljen na ovaj način, ne može biti prekinut. Godine su proletjele. 


U međuvremenu, kako je Abraham upoznavao Boga, obećanje je ponavljano i uvećano. Samo dva sadržaja su promijenjena – posjedovanje zemlje i budućnost njegovih potomaka. Praćenje njegovog razvoja je u Knjizi postanka 13, 15, 17 i 22. Najdirljivije obećanje u cijeloj priči je posljednje. Ono počinje upravo prisegom: «Blagoslovit ću te obilno i potomstvo ću tvoje umnožiti kao zvijezde na nebu i kao pijesak na obali morskoj, i potomstvo će tvoje osvojiti vrata neprijatelja svojih. I bit će blagoslovljeni u potomstvu tvojem svi narodi na zemlji, zato jer si poslušao glas moj» (Knjiga postanka 22:17,18). 

Obratite pažnju na promjenu oblika množine, brojeva - od «potomstvo» ili djeca do jedan potomak ili dijete u jednini. Primijetite, istovremeno, njihovu važnost. «Posjedovati vrata» je hebrejski izraz. U davno vrijeme, vrata su bila jedini ulaz u osigurani grad. Također, postojalo je mjesto na kojem je vladar vodio suđenje. Posjedovati vrata svojih neprijatelja značilo je imati potpunu kontrolu nad njima. Abrahamovi potomci su sve nadvladali i donijeli sveobuhvatnu sreću. Koga je Bog imao na umu? Abraham je jedino mogao pretpostavljati, vjerovati i nadati se.

Dvadeset i pet godina nakon sklapanja saveza, Saraja reče Abrahamu sa velikim uzbuđenjem da će imati dijete. Bog je održao svoju riječ. Cijelo to vrijeme Abraham nije sumnjao da će mu Bog podariti sina. Apostol Pavle je komentirao o tome u Rimljanima: «U obećanje Božije ne posumnja nevjerovanjem, nego ojača u vjeri i dade slavu Bogu. I bio je tvrdo osvjedočen, da Bog može i učiniti, što je obećao» (Rimljanima 4:20,21). Abrahamova vjera je bila nepokolebljiva. 

Još uvijek nema naslijeđa...
Jedina ometajuća zabilješka u biografiji ovog velikog vođe jest činjenica da,  kada je umro, nije posjedovao zemlju. A Bog mu je to nekoliko puta obećao, kako njemu tako i njegovom potomstvu. Upravo o tome je mučenik Stjepan ispripovijedao: «A ne dade mu baštine u njoj ni stope, nego mu je obeća dati u posjed, i potomstvu njegovu poslije njega, dok još nije imao djeteta» (Djela apostolska 7:5). Čak je umro i bez kuće na svoje ime, u šatoru. No, ipak, Abrahamova vjera u Boga može prevazići čak i tu poteškoću. «U vjeri pomriješe svi ovi ne primivši obećanja, nego ih vidješe izdaleka» (Hebrejima 11:13) 

Sada možete shvatiti zašto  je Abraham nazvan «otac vjere«. Bog mu je bio dao obećanu zemlju. Bog mu je bio dao sina. Ako mu je rekao da će naslijediti zemlju, vjerovao je da hoće, iako je morao umrijeti. 

Četiri stotine godina nakon što je Abraham umro, njegova obitelj je prerasla u narod. Bog je ponovio obećanje o zemlji njegovom sinu Izaku, i ponovno njegovom unuku Jakobu, pa je to pokretalo obitelj. Jakob je imao drugo ime - Izrael. On je imao dvanaest sinova, svaki od njih je postao vođa plemena ili loze sa hiljadama članova. Za vrijeme nestašice, u gladnim razdobljima, obitelj se iselila u Egipat i tamo se nastanila. Kako su se množili, Egipćani su se pobojali njihove moći i zbog toga ih zarobili. Mojsije, veliki zakonodavac, poslat je da ih oslobodi. Nakon niza nevolja koje su srušile njegovu državu i oslabile njegovu vlast, egipatski faraon bio je prisiljen pustiti ih da odu; izraelski narod je pošao preko divljina u svoju domovinu. Treba istaknuti nešto veoma značajno - ovaj događaj je bio predviđen u jednom od Božijih obećanja Abrahamu, kao što možete provjeriti za sebe u Knjizi postanka 15:13-16.

Božija prisega Izraelu
Na gori Sinaj Božiji glasnici su sklopili drugi savez, ovoga puta sa cijelim narodom Izraela. Taj savez je sklopljen krvlju kao žrtvom i njime im je dat ključ za zemlju Izrael tako dugo dok se pridržavaju mudrih propisa Božijeg zakona. Godinama kasnije, kada su stajali na pragu Obećane zemlje, Mojsije ih je podsjetio da je Bog, nakon nekoliko stotina godina, ostao pri tome da održi Svoju riječ. 
«To je zato što vas Gospod ljubi i drži zakletvu, kojom se zakleo očevima vašim. Zato vas je Gospod izveo rukom jakom i izbavio vas iz kuće sužanjstva, iz ruke faraona, kralja egipatskoga. I tako znaj, da je Gospod, Bog tvoj, pravi Bog, vjerni Bog, koji drži zavjet i milost iskazuje do u hiljadito koljeno onima, koji ga ljube i drže zapovijedi njegove» (Peta knjiga Mojsijeva 7:8-9).

To je bilo raspoređivanje naloga koje su trebali izvršiti. Pozamašna generacija se proteže na oko četvrt stoljeća. Hiljade generacija je čekalo i do dvadest i pet hiljada godina na ispunjenje obećanja! A opet, tako potpuno sigurni u Božiju riječ. Svakako da je izvjestan broj Božijih obećanja postao nepokolebljivo istinit kad su Izraelci prešli Jordan preko brda i pali na Očevu zemlju. 


Prešli smo nekoliko stotina sasvim mirnih godina do vremena kada je Izrael postao kraljevstvom. Kralj David, svima nama dobro poznat po svojim Psalmima, bio je, kao i Abraham, veliki vjernik. Nešto o njegovoj ljubavi prema Bogu i njegovom insistiranju na istini i pravdi objavljeno je u njegovim zapisima. Abraham je u Svetom pismu često nazivan «prijateljem» Boga. David je od Boga prozvan kao «čovjek poslije mog vlastitog srca». Oba epiteta obilježavaju ove ljude kao iznimne ličnosti. 

Izraelci su, tokom putovanja po divljinama, a i kasnije, za vrijeme njihovog zaposjedanja zemlje, Boga poštivali u svetom skloništu – šatoru, kao pokretnoj zgradi. Kada je narod na čelu sa kraljem i sa sredstvima od Jeruzalema ojačao, David je osjetio da bi  bila izvrsna ideja za Gospodina sagraditi postojniji hram, obložen kamenom. Kada je to predložio proroku Natanu, ovaj je bio razočaran time što je David rekao da izgradnja mora biti završena prije nego njegov sin dođe na prijestolje. Kako god, kazao je Natan, Gospodin je bio dirnut Davidovim interesom u Njegovu čast i zauzvrat ponudi Davidu i njegovoj obitelji veličanstveno obećanje, slično onome kako je to učinio i s Abrahamom.

Zavjet kralju Davidu
Zapravo, to je bilo svečano obećanje koje je nazvano Zavjet Davidu. I kao pri obećanju Abrahamu, sastavljeni su jasni, praktični stavovi zagonetnog naloga koji će David godinama morati ispunjavati. Ovo je primjer uzet iz 2 Saumelove 7: «Gospod ti javlja», rekao je Natan, da će ti Gospod sagraditi kuću» (7:11). Zvučalo je kao čudan nalog, zato što je David bio taj koji je htio sagraditi kuću Bogu. Ali nakon što je prorok nastavio, postalo je očigledno da je Bog mislio na drukčiju vrstu kuće: «Kad se navrše dani tvoji i počineš kod otaca svojih, odredit ću tvoga tjelesnog sina nasljednikom tvojim i utvrdit ću kraljevstvo njegovo. On će sagraditi kuću imenu mojemu, i ja ću učvrstiti njegovo kraljevsko prijestolje za sva vremena» (7:12,13). 

Do tog dijela obećanje može biti valjano prilagođeno Davidovom sinu Solomonu, koji će poslije njega doći na prijestolje. Bog nastavi: «Ja ću mu biti otac, on neka mi bude sin» (7:14). Ovdje je bio izričit. Ali, kako bi neko mogao smatrati za Davidovog sina da mu je i Bog otac? Bila je to velika zagonetka. Vrhunac obećanja došao je na kraju: «Kuća tvoja i kraljevstvo tvoje stajat će pred tobom dovijeka; Prijestolje će tvoje stajati tvrdo dovijeka» (7:16). Kuća Davidova bila je samo obiteljska i vladalačka kuća. 

Samo što obećanje - imati svoju obiteljsku lozu zajamčeno trajno na prijestolju - nije za stotine godina, nego dovijeka. To je bio savez koji je David slavio do kraja svog života: «Svagda ću pjevati milosti Gospodnje, od koljena na koljeno javljat ću glasno vjernost tvoju», zapisano je u Psalmu 89. «Nikada neću pogaziti zavjeta svojega, i što su izrekla usta moja, neću poreći» Bog je čvrsto ostajao pri svojoj riječi: «Svetošću svojom prisegao sam ovo: Nikada neću slagati Davidu. Potomstvo će njegovo ostati dovijeka i prijestolje njegovo kao sunce preda mnom» (Psalm 89:1, 34-36). 

Još jednom, Bog je dao obećanje, koje zbog svoje časti nije mogao raskinuti; kralj David je, kao i Abraham, umro vjerujući u vječnog Boga koji će održati svoju riječ. 

Moramo odmah zatim naglasiti zanimanje drame preko pet i više stoljeća, kako to Apostol Petar naziva u priznatom izdanju Biblije: «Po tom nam je dao dragocjena i najveća obećanja, da po njima budete dionici božanske naravi, jer ste utekli od pogubne požude svijeta» (2 Petar 1:4). To je dovelo do kraja sa sretnim završetkom.

Obnavljanje obećanja
Davidov sin Solomon je sagradio kuću za Boga, raskošan i veličanstven hram kod Jerusalema koji je stajao stotine godina. Kada je on umro, tragični građanski rat razdijelio je terirorij i narod se odlučio između dva protivnička kralja. Kako je vrijeme prolazilo, duhovna snaga ljudi je opadala a Božiji zakoni prestali su se upotrebljavati. Dolazilo je do osvješćivanja s vremena na vrijeme, uglavnom kod Judinih i Benjaminovih plemena, koji su sačuvali hram i kapital Jerusalema. Ali postepeno su se moralna nečela mijenjala i Božije strpljenje je vremenom iscrpljeno. Izraelsko pravo na zemlju je ovisilo o njihovom pokoravanju Njemu, a oni su sramno srušili granice svog posjeda. Ovo je bilo doba proroka. Kako i priliči Njegovom imenu, Gospodin je pokazao beskrajno suosjećanje poslavši posebne glasnike, inspirisane Svetim Duhom, da na taj način upozori ljude da će ih put kojim su pošli odvesti u propast.

Upozorenja nisu imala efekta. Na koncu, deset plemena su lično Asirci prognali iz zemlje, te su osuđeni lutati stoljećima, a polovina, pored još dva plemena, odvedena je u Babilon. Zaista se činilo da je to kraj. S obzirom da je predivni hram bio spaljen i dvor uništen, Zedekija, devetnaesti kralj koji je sjedio na Davidovom prijestolju, bio je prevaren i odveden kao rob, ne vrativši se nikada. Šta je s obećanjem Abrahamu kako će njegovo potomstvo posjedovati zemlju? I kakav je taj savez sa Davidom ako će uvijek postojati neko ko će moći zauzeti njegovo prijestolje? Je li Bog zaboravio svoje obećanje? Ili, još gore, je li manje moćan nego nevjernički bogovi Babilona? Ljudi su očajnički trebali  rukovodstvo. 

Baš u to vrijeme, kada se činilo da će se izraelsko svjetlo ugasiti, iznenada je stigao najvažniji dio Obećanja sa usana proroka. Oni su dokazivali da je nevolja koja ih je snašla nepotrebna, ali da je to bila Božija osuda. Kazna se nije mogla izbjeći. Ali ipak, u budućnosti je postojala nada. Narod neće izumrijeti. Postojat će kralj koji će vladati na Davidovom prijestolju. I jednoga dana će im Bog poslati Mesiju, moćnog spasitelja, koji će ih vratiti u zemlju koju su napustili i upravljati kroz njih u miru dovijeka.
Izaijino proročanstvo o Mesiji
Na ovom mjestu samo su tri izvoda iz Božijih obećanja data u ovom periodu. Uzeti su od tri različita proroka. 

Izaija je živio prije ishoda a mogao je pogledati zapis iza zida. «Jao, pokoljenje griješno», dozivao je u svojoj knjizi, «narode zlodjelima natovareni, leglo zlikovaca, djeco izrođena! Oni ostaviše Gospoda, pogrdiše Sveca Izraelova, okrenuše mu leđa. Kamo da vas se još bije, kad jednako otpadate? Posve je bolesna glava i posve je iznemoglo srce. Od pete do glave nema ništa zdrava na tebi, samo uboj, modrice i rane svježe. Nije ih se iscijedilo, ni zavilo, ni uljem ublažilo» (1:4-6). Svako poglavlje njegove knjige oživljavljeno je slavljenjem Božijeg dolaska i zahvalnošću zbog istog. On vidi ljude kako osvetoljubivo gaze narod, nakon čega im se Bog pojavi u vatri i zemljotresu, te reče: 
«Jer svaka obuća ratnika i plašt krvlju napojen izgorjet će i bit će plijen plamenu. Jer nam se rodi dijete, sin nam se dade. Vlast počiva na plećima njegovim, 'čudo od savjetnika' glasi ime njegovo, 'Jaki Bog´, 'Otac vječni', 'Knez mira'.  Njegova je punina vlasti, mir nema nikada kraja. Vladat će na prijestolju Davidovu i nad kraljevstvom njegovim. Učvrstit će ga i poduprijeti pravicom i pravednošću od sada dovijeka. Revnost Gospoda nad vojskama to će učiniti» (9:5-7).


On na kraju prikaza Davida kako kraljevski vlada carstvom širom svijeta, gdje će sav narod živjeti u miru i Božiji zakoni čut će se van Jeruzalema: 
«Na svršetku dana dogodit će se, da bude utvrđena gora s kućom Gospodnjom, kao glavica gorama, uzvišena iznad visina. Tada će grnuti k njoj svekoliki narodi. Mnogi će narodi ići tamo i govoriti: Dođite da idemo na goru Gospodnju, u kuću Boga Jakovljeva! Neka nas on uči svojim putovima! Mi hoćemo hoditi stazama njegovim, jer nauka izlazi sa Siona i riječ Gospodnja od Jerusalema. On sudi među narodima, govori pravicu mnogim narodima. Oni raskivaju mačeve svoje za raonike, koplja svoja za srpove. Više ne diže mač narod protiv naroda i više se ne uči ratu» (2:2-4). 

Ovo proročanstvo će se činiti nemogućim za Jevreje, koji su živjeli u vrijeme propasti Jerusalema, ali, i pored toga, riječ koju je Bog dao hiljadama generacija - odnosila se i na njih.
Jeremija i Novi zavjet
Naš sljedeći prorok je zapravo živio do kraja opsade Jerusalema. Gledao je opljačkan grad i svoje rođake koji su odvođeni daleko. Baš tada je Bog Jeremiji dao jasno proročanstvo u Starom zavjetu o budućnosti njegovog naroda: «Jer evo, dolazi vrijeme, govori Gospod, kad ću učiniti novi zavjet s kućom Izraelovom i s kućom Judinom. Ne zavjet, kako sam ga učinio s ocima njihovim, kad sam ih uzeo za ruku, da ih izvedem iz Egipta, zavjet, što su ga prelomili, premda sam bio Gospod njihov,» veli Gospod. 

Stari savez je jednom napravljen sa narodom na Sinaju kada im je pod uslovima dao Obećanu zemlju. Ovaj novi savez zamjenjuje stari: «Ovo će biti zavjet, što ću ga učiniti s kućom Izraelovom poslije onih dana, govori Gospod: Stavit ću zakon svoj u srce njihovo i upisati ga u dušu njihovu. Tako ću biti Bog njihov, i oni će biti narod moj. Oni se više neće učiti međusobno, učiti jedan drugoga: 
«Spoznajte Gospoda! jer me svi poznaju od najmanjega do najvećega, govori Gospod. Jer im opraštam krivnju njihovu i grijeha se njihovih više ne spominjem» (Jeremija 31:31-34). 

Iako su svi izgledali jako nesigurni u Jeremijino tumačenje, smješteni pod ropstvo u Babilonu, mogli su biti ohrabreni ovim riječima: 
«Evo, ja ću ih skupiti iz svih zemalja, kamo sam ih razagnao u gnjevu svojemu i u jarosti svojoj i velikoj ljutini, i dovest ću ih natrag na ovo mjesto i učiniti da stanuju ovdje u miru. Imat ću radost svoju na njima i ljubav im iskazivati i zasadit ću ih zauvijek u ovu zemlju svim srcem i svom dušom» (32:37,41). 

Vremenom je Jeremija ponavljao ovo obećanje. Mada je njihova vjera u moć njihovog kralja bila oslabljena, skoro slomljena, budući da je odveden od njih, kralj je čak imao ponovno potvrđivanje prijestolja: 
«U one dane i u ono vrijeme učinit ću da iznikne Davidu klica prava. On će činiti pravo i pravednost na zemlji. Jer ovako veli Gospod: Nikada Davidu neće nestati čovjek koji sjedi na prijestolju kuće Izraelove» (33:15,17). 


«Pravednost  i ispravnost» - ove su riječi odjek onih koje smo našli u izjavama Izaije sto pedeset godina ranije. Oba su proroka prikazala Davida kao geneološko stablo, iz kojeg će se razgranati loza, jedina koja će zauzeti prijestolje dovijeka. Također, sigurno i potvrđeno, oba proročanstva spominju zemlju koja je obećana Abrahamu, a koja je obezbijeđena narodu uprkos njihovom razdjeljivanju.

Ezekijina vizija kraljevstva
Konačno, došli smo do Ezekije, koji je živio još kasnije. Ezekija je proveo cijeli svoj život kao zatočenik u ratu u Babilonu. On je, također, imao divnu viziju mira i blagostanja za Abrahamov narod. 
«Ja ću vas uzeti iz različitih naroda i pokupit ću vas iz svih zemalja i dovesti vas natrag u vašu zemlju,» predviđao je; «Poškropit ću vas vodom čistom, da budete čisti. Očistit ću vas od svih nečistoća vaših i od svih idola vaših» (Ezekiel 36: 24,25) 

Bog će oprostiti i zaboraviti grijehe naroda. Kao i u ranijim proročanstvima, Ezekija je pjevao o dolasku kralja, što je obećanje izraelskom praocu. 
«Stanovat će u zemlji, koju sam dao slugi svojemu Jakovu, u kojoj su stanovali oci njihovi. U njoj će stanovati s djecom svojom i unučadi svojom dovijeka. Sluga moj David bit će knez njihov dovijeka» (37:25). 

Nema pogreške u jasnoći i  jačini Božije garancije za svoj narod. Koliko god je tama bila rasprostranjena, oni su imali razloga gledati na to vrlo pozitivno. 

Izraelci su bili zatočeni u Babilonu tri četvrtine stoljeća. Uslijedio je preokret u kojem je babilonsko carstvo bilo okupirano Perzijancima. U prvoj godini svoje vladavine, novi kralj je objavio pomilovanje i dao dopuštenje svakom pripadniku Judinog plemena da se, ako želi, vrati u svoju vlastitu domovinu. Mnogi su to učinili, te su počeli s tugom obavljati posao ponovne izgradnje svog zaraslog i uništenog posjeda. 

Možda su se, polažući nade u pozitivan odgovor, pitali da li će se Mesija pojaviti da im olakša život. Tačno, oni su se vratili iz zatočeništva, ali njihov život nije bio kao prije. Jecali su zbog poreza svog carskog gospodara, i kako su godine prolazile, bili su napadani i poraženi od vojski sa sjevera i sa juga. Veliki broj njihove braće ostao je raštrkan, udaljen od ostatka naroda. U svemu tome - nije bilo kralja koji je sjedio na Davidovom prijestolju.

Isusov dolazak
Mlada djevojka iz Judinog plemena, koja nije bila udata nego zaručena, bila je nastanjena u svojoj kući u Nazaretu. Iznenađena kucanjem na vrata, zatekla se u razgovoru sa posjetiteljem koji je tvrdio da je jedan od Božijih anđela: «Ti ćeš začeti i roditi sina», rekao joj je. «Nadjeni mu ime Isus." Pa tako, te se riječi vezuju za Božić. Ali, sad pažljivo proučimo ostali dio poruke: 
«On će biti veliki i zvat će se Sin Svevišnjega. Gospodin Bog dat će mu prijestolje njegova oca Davida. On će vladati nad kućom Jakovljevom u vijeke, i kraljevstvu njegovu neće biti kraja» (Luka 1:31–33). 
Ovdje nema pogreške; nije li to ona karika koja nedostaje u obećanju Starog zavjeta? «Duh Sveti doći će na tebe, i sila Svevišnjega osjenit će te. Zato će se i Sveto, što će se roditi od tebe, zvati Sin Božiji» (1:35). 

U tom jednom potezu, tajna od više stoljeća postajala je plan. Marijin sin Isus bio je jedino biće koje je sposobno ispuniti savez sa Davidom. Potjecao je od Davida, iz njegovog vlastitog geneološkog stabla. A u isto vrijeme je bio i Sin Božiji. «Bit ću njegov otac,» rekao je Bog Davidu i moć Božijeg Svetog Duha dovela je do Isusovog rođenja. 

Dalje, Jeremija je davao obećanje: «Davidu nikada neće nedostajati čovjek koji će sjediti na njegovom prijestolju», a anđeli su rekli da će Isus vladati dovijeka na tom prijestolju. Konačno, zbog toga što je David potjecao od Abrahama, Isus je stajao na granici Abrahamovog obećanja kao blagoslov cijelom narodu: «Ona će roditi sina, kojemu ćeš nadjenuti ime Isus; jer će on izbaviti narod svoj od grijeha njegovih», bilo je anđeosko objašnjenje njegovog imena (Matej 1:21), a koji veći blagoslov može biti od otklanjanja grozne odgovornosti ljudskog grijeha koja donosi nesreću, bolest i smrt svim ljudima? Tako je, spokojno i bez drame, u jednoj štalici u gradu svog praoca Davida rođen čovjek o kojem će ovisiti Izrael i cijeli svijet. 

Kristova misija 

Kad je Isus počeo sa trideset godina javno propovijedati, bilo je to veliko očekivanje u Judino vrijeme. Njegovi sljedbenici su ga zvali Mesija – Spasitelj. Naziv 'Krist' kod Grka u Novom zavjetu isto je što i u Starom zavjetu 'Mesija'. Svi su očekivali da će Isus izazvati Rim, osloboditi Izrael od njegovih neprijatelja i popeti se na prijestolje. Zbog njegovih izvanrednih čuda u liječenju, povećana su uvjerenja da je poslat od Boga.

Ljudi su bili osuđeni na razočarenje. Isus je postao izvrstan učitelj, a prezirao je političke laži. Njegovi neprijatelji, vođe Izraela, ljubomorni na njegovu popularnost, uspješno su isplanirali njegovu smrt. Nakon tri godine,  u kojima je svojim primjerom i mirnim podučavanjem promijenio život hiljadama ljudi, bio je izdat i osuđen kao zločinac. Jevreji su se pokazali kao nesložni i razjedinjeni. Davidovo prijestolje je ostalo prazno. Čak je Isusovo tijelo nestalo. Analizirajući unatrag, ponovno je Bog ispunio obećanje - a sve se dogodilo nizašta. Dugih šest sedmica Jeruzalem je spavao.

Tajno otkrovenje
Iznenada, glavni grad je oživljen nevjerovatnim vijestima. Isusovi učenici, koji su osjetili istu moć Svetog Duha, nadahnuti davnim proročansvom, objavili su da je Isus bio ponovno živ. Vidjeli su ga, jeli s njim i gledali ga kako se diže u nebo. Ono što još više zapanjuje, jeste da je upravo nagoviješteno u knjigama Starog zavjeta, kojeg su svi dobro poznavali, da će Mesija s namjerom umrijeti za nas i ponovno se podignuti. Ništa nije pošlo po zlu. Sve je bio Božiji plan. 
«A Bog je tako dao, da se ispuni ono, što je unaprijed javio na usta sviju proroka, da će trpjeti Krist. Činite, dakle, pokajanje i obratite se, da se unište grijesi vaši, da dođu vremena okrepe od lica Gospodnjega, I da pošalje Krista, kojega vam je odredio, Isusa» (Djela apostolska 3:18-21). 

Opet je sve postalo jasnije. Isus je bio Spasitelj Izraela, ali i naroda cijeloga svijeta, baš kako su proroci i rekli. Ali, morao je doći dva puta. Jednom je morao doći kao nosilac grijeha, Spasitelj velikih neprijatelja od grijeha, odnosno vječne smrti. Drugi put je morao doći da spasi svoj narod od njihovih tlačitelja i carstva u cijelom svijetu. On se pojavio kao Božija desna ruka, ali zauvijek. Bio je tu «do» vremena kad će se dokazati sve što je Bog govorio preko proroka. 

Sa ovim odgovorom, Mesijino proročanstvo se otvorilo kao kovčeg s blagom. Odlomak u kojem će Mesija vladati u pobjedi čini se tako žalosno u prikazivanju, da njegova smrt postaje odmah jasna. Pogledajte, kao primjer, Izaijino poglavlje 52 i 53. Poglavlje 52 opisuje radost Jeruzalema kakva je bila kad ih je Mesija oslobodio zatočeništva. Poglavlje 53 pretkazuje bolne detalje njegovog ponižavanja i razapeća na križ. Gledajući ta dva Dolaska, oba poglavlja imaju smisla. 

Ili Psalm 2: pogledajte nekoliko prizora ovog odlomka, koji govori o Mesijinim neprijateljima kako smišljaju da ga bace u smrt. Zamijenite fokusno trajanje i imate Mesiju još jednom okruženog neprijateljima, ali ovog puta s pobjedom kako je Bog najavio: «Ja sam pomazao kralja svojega na Sionu, Svetoj gori svojoj» (Psalm 2:6). Možemo ići dalje, a, između ostalog, naći ćete veliko zadovoljstvo u razrješavanju zagonetke. To je baš ono što su u Novom zavjetu apostoli nazvali dobrim vijestima – zagonetka je riješena, tajna za koju znaju ima ključ.

Potreba za drugim Kristovim dolaskom
Postojala je i druga zagonetka, za koju su apostoli imali moguće rješenje. Možda sebi već postavljate očigledna pitanja – Zašto je Bog odredio dva dolaska? Zašto se Isus iz smrti nije digao sa besmrtnom moći da jednom vlada na Davidovom prijestolju? Zašto je ovdje bila potrebna duga praznina od gotovo dvije hiljade godina? Odgovor na to pitanje je posebno važan i za vas i za mene, a njime su zaokupljeni i mnogi u Novom zavjetu.

Da pročitamo riječi apostola Pavla u Efežanima: 
«Da se meni po otkrivenju očitova tajna, kao što gore opisah ukratko. Koja se u drugim vremenima ne očitova sinovima čovječijim, kako se je sad otkrila svetim njegovim apostolima i prorocima u Duhu. Da su neznabošci subaštinici i sutjelesnici i zajedničari obećanja u Kristu Isusu po Evanđelju» (3:3,5,6).

Ovo su predivne riječi. Nejevrej je neko ko nije Jevrej. Stoljećima Božija riječ i Njegovo obećanje pripadalo je narodu Božijem. Sada, kaže Apostol, Evanđelje je bacalo opsežnije ubrajanje ljudi drugih naroda. Jer to veliko obećanje Kraljevstva kojim će upravljati Mesija, može, također, biti i naše:

«Zato se spominjite», piše on, «da vi, koji ste nekad po tijelu bili neznabošci i nazivani neobrezani od onih, na kojima se je učinilo rukom obrezanje na tijelu. Da ste bili u ono vrijeme bez Krista, isključeni od zajednice Izraelove i bez dijela u zavjetima obećanja, nade nemajući i bez Boga na svijetu. A sad u Kristu Isusu, vi koji ste nekad bili daleko, blizu postadoste krvlju Kristovom» (Efežanima 2:11-13). 


«Nemati nade» je bilo uobičajeno, po vjerovanju Efežana. Tako danas misle milioni ljudi, a tako možda i vi u ovom trenutku osjećate. Ali, oni su morali učiti na «obećanim zavjetima», koje mi izučavamo. Oni su čuvali nadu u ovim obećanjima. Preko krvi Isusove oni su se zbližili.

Zavjet označen krvlju 

Ono najbolje od zavjeta Božijih obećanja još leži u budućnosti. Ne znamo precizno kada će biti ispunjeno. Većina ljudi, koji su vjerovali u Božija obećanja i nadali se, već su u grobu; ovdje postoji šansa da ćemo i mi umrijeti prije nego Isus ponovno dođe. No, upravo je  slavna ta istina da, čak i kad umremo, još uvijek možemo okusiti radost Božijeg kraljevstva. Kao što je apostol Pavle napisao u svojoj smrtnoj ćeliji, možemo ponovno biti vraćeni u život, primiti «vijenac pravednosti kojim će me Gospodin jednoga dana nagraditi», rekao je, «i ne samo mene, nego sve koji su voljeli njegovu pojavu». 

Kada se Mesija pojavi, iz smrti će podići sve one koji su umrli u vjeri i dati im čvrsto, besmrtno tijelo kao što je njegovo. Abraham će zasigurno biti ovde, kao i David i Pavle. Također, i mi možemo učestvovati u tome. 

I sve je moguće uz Isusovu krv koja nas je dovela bliže Bogu. Bilo da smo Jevreji ili Nejevreji, svi smo grešnici. Kršimo Božiji zakon i ne zaslužujemo ništa drugo nego smrt. Isusova smrt, ponuda sebe nevinog za žrtvu, slama moć duboke tame za sve one koji mu se kao takvi žele pridružiti. Prema tome, dva dolaska su nerazdvojno povezana. Put koji stoji prije vijenca; služiti patnji postaje Bog. Ista zemlja, na kojoj je Abraham čekao u svojim šatorima i po kojoj je Isus koračao s dobrim vijestima o Kraljevstvu, data je obojici da u njoj sa svojom lozom uživaju dovijeka. 

Kada se Petar pobunio u Jeruzalemu kod Duhova, i kada je počeo objašnjavati zagonetku o dva dolaska, imao je važnu poruku za narod: 
«Činite, dakle, pokajanje i obratite se, da se unište grijesi vaši, da dođu vremena okrepe od lica Gospodnjega» (Djela apostolska 3-19). 
On je nagovarao svoje slušatelje da se pripreme za Isusov dolazak, mijenjajući svoj način života, da se okrenu i krenu drukčijim putem. Ranije tog dana, kad ga je gomila upitala šta treba da rade, on im je rekao: 
«Obratite se, i svaki od vas neka se krsti u ime Isusa Krista za oproštenje grijeha svojih, i primit ćete dar Duha Svetoga» (2:38).
Nasljednici obećanja 

Jednom kada postanete svjesni nade, koju je Bog dao prije nas u Svojoj riječi, znat ćete kako je nositi i u sebi zadržati. Ako pročitate više, shvatit ćete da je On postavio za ljude uslove, kojih bi se trebali pridržavati, a do kojih vi niste počeli dolaziti. Ako doista želite udovoljavati Bogu, trebate osjetiti potrebu, kao oni ljudi u Jerusalemu, da bi imali čistu svoju savjest. Put koji je Bog propisao za nas jeste biti kršten u Gospodinu Isusu - simbolično pranje vodom našeg starog života i ponovni početak, kao da smo opet rođeni, i time postati članom Božijeg svetog društva. Zatim, Novi zavjet tvrdi da ćemo biti nasljednici ovih obećanja Kraljevstva Božijeg: «Jer ste svi sinovi Božiji po vjeri u Kristu Isusu» (Galačanima 3:26).


Zamislite to! Koja povlastica - zvati se Božijim sinovima i kćerima! 
«Jer koliko god vas se u Kristu krstiste, Krista obukoste. Nema tu više ni Židova ni Grka, nema više ni roba ni slobodnjaka, nema više ni muškoga roda ni ženskoga, jer ste vi svi jedno u Kristu Isusu. A kad ste vi Kristovi, onda ste potomci Abrahamovi, po obećanju baštinici» (Galačanima 3:27-29). 

Sve što Isus naslijedi – zemlju, prijestolje, blagoslov – sve će biti naše. Kako je uzbudljivo i dirljivo misliti šta nam to Bog sve nudi. Budući da ćemo predstavljati Novi zavjet, Bog će nas učiniti svojom čeljadi. Božiji zakon je zapisan u našim srcima, naši grijesi su oprani, i mi smo upisani na mjesto u vremenu kada će rat i nestašica, grijeh i nesreća biti isključeni zauvijek sa zemlje. 

Pavle koristi drugu pojavu u Rimljanima 11. On kaže da smo mi vjernici  ne-Jevreji kao grana divljeg maslinovog drveta, koju je Bog - vrtlar ubrao i nakalemio u maslinovo stablo u Izraelu. Sudjelujemo u uspostavljanju bogate snage, koja održava život što teče, i mi ćemo biti tamo u vrijeme berbe. «Želim da razumijete ovu zagonetku braće po Kristu», reče, kako bi objasnio dugu prazninu između dva Dolaska: «osnaženje je dolazilo dijelom uz Izrael». On misli da samo manji dio jevrejskog naroda prihvaća dobre vijesti, što ih o Isusu donose apostoli; srca ostalih su bila pretvrda za dobrobit kraljevstva. 

Ali izraelska srca  neće biti zauvijek pretvrda. »Jer vam, braćo, neću zatajiti tajne ove, da sami sebe smatrate mudrima, jer sljepoća pade na jedan dio Izraela, dok ne uđu neznabošci u punom broju. I tako će se spasiti sav Izrael, kao što je pisano», navodi iz jednog od Izaijinih odlomaka o 'Mesiji': «Doći će od Siona Spasitelj i odvratit će bezbožnost od Jakova. I ovo im je od mene zavjet», dodaje ponavljajući odlomak koji smo čitali kod Jeremije 33, «kad oduzmem njihove grijehe» (Rimljanima 11:24-27).

 
Uočite vremenski period – kada veliki broj nejevreja dolazi. Nisu došli tada. Bog nas još uvijek zove da uđemo u njegovu obitelj. Ali, jednoga dana, uskoro, možda vrlo uskoro, vrata će biti zatvorena. Gospodin Isus će biti ovdje s moći da upravlja narodom, i donijet će sud za ljude koji su prezirali Božiji zakon.

Znakovi da Bog nije zaboravio
Kako znamo da je dolazak Isusov tako blizu? Postoji jedan jednostavan odgovor. Pogledajte Izrael! Narod, razasut stoljećima, nije izumro -  nisu ni mogli biti iskorijenjeni zato što je Bog održao svoju riječ. U našem naraštaju, morali su se vratiti u svoju zemlju. Godine 1967 odnijeli su u Jerusalem, ili Sion, davnašnju prijestolnicu. I sada se njihovi neprijatelji okupljaju protiv njih. Događaj je određen za Spasitelja - da dođe na svoje prijestolje, za Boga - da odredi Svog kralja na Svetoj gori od Ziona. Svi predznaci su tu da učvrste našu vjeru. Bog, koji drži Svoje zavjete hiljadama naraštaja, ponovno širi svoje ruke.  

Završimo sa divnim odlomkom, koji predstavlja ovu veliku nadu Izraela o kojoj smo toliko dugo razmišljali. Rekli smo da nam ona može dati utjehu, upute i hrabrost da se odupremo svim životnim nedaćama. Ovo je sve sadržano u navodima, onako kako je Apostol stavio u Pismo Hebrejima: «Jer kad je Bog Abrahamu obećao nemajući nikoga većega, da se njim zakune, zakle se sam sobom, govoreći: Zaista, obilno ću te blagosloviti i silno ću te umnožiti».
Sigurno utočište
«I tako strpljivo čekajući dobi obećanje. Jer se ljudi većim kunu, i svakoj njihovoj prepirci svršetak je zakletva za potvrđenje. Zato i Bog, kad je htio baštinicima obećanja pokazati nepokolebljivost svoje odluke, posluži se zakletvom, da bi u dvjema nepokolebljivim stvarima, u kojima Bogu nije moguće prevariti, imali jaku utjehu mi, koji smo pribjegli, da se uhvatimo za nadu, koja nam je dana» (Hebrejima 6:13-18). 

Imamo dvije izvjesne i nepromjenjive stvari: Božiju Riječ, koja nam je sama dovoljna, ali, da bismo bili potpuno sigurni, On nam je, također, dao i zavjet. Znači da ne možemo sumnjati u obećanje koje će se ispuniti. «Koju imamo kao sigurno i tvrdo utočište duše, koje ulazi u unutrašnjost iza zavjese» (6:19). 

Muškarci i žene, koji vjeruju u Božija obećanja, sigurni su kao brod koji se ljulja u mračnoj noći na podivljalom moru, zaštićen od svih opasnosti jakog sidra koji ga vuče sve dublje ispod stijena. Želite li ovu nadu učiniti svojom vlastitom?
* Citati korišteni iz Biblije Dr. Ivana Šarića (Sarajevsko izdanje 1942 godine.)

Šta dalje?

Mnoge stvari koje ste pročitali u ovoj brošuri su veoma različite od onoga što ste možda čuli ili pročitali na nekom drugom mjestu. Pozivamo vas da pročitate Bibliju za sebe i da vidite Istinu koju ona sadrži. Možemo vam pomoći tako što ćemo vam omogućiti besplatne materijale, online kurseve i tutore koji će vas uputiti. Da bi saznali više o nama, posjetite našu web stranicu: www.cbm4yu.com
Prosimo povejte nam, če želite izvedeti več o Svetopisemskem učenju in verovanjih Kristadelfijanov. Bi si želeli: 

•
Knjižico kdo so Kristadelfijani?

•
Mesečno revijo Glad Tidings? https://gladtidingsmagazine.org/  

•
Tečaj poštne korespondence?

Pišite nam na nižu adresu:Christadelphian Bible Mission (CBM), c/o 404 SHAFTMOOR LANE BIRMINGHAM B28 8SZ.
